      
ԱՄՓՈՓԱԹԵՐԹ
«Արդյունաբերական ջերմոցային համալիր» ներդրումային ծրագրին հավանություն տալու, Էդուարդ Օհանյանին Հայաuտանի Հանրապետության Գեղարքունիքի մարզի Սևան համայնքի Լճաշեն բնակավայրում ծրագրի իրականացման նպատակով  հողամասն ուղղակի վաճառքի ձևով օտարելուն համաձայնություն տալու մասին» Կառավարության որոշման նախագծի վերաբերյալ 
ստացված դիտողությունների և առաջարկությունների

       
	1.  ՀՀ ֆինանսների նախարարություն
	04.12.2021թ.

	
	N 01/11-1/19748-2021

	   
ՀՀ ֆինանսների նախարարությունն ուսումնասիրել է «Էդուարդ Օհանյանին և «Գրին Սոլուշնս» սահմանափակ պատասխանատվությամբ ընկերությանը Հայաuտանի Հանրապետության Գեղարքունիքի մարզի Լճաշեն համայնքում «Արդյունաբերական ջերմոցային համալիր» ներդրումային ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը և հայտնում է հետևյալը.

 1. Նախագծի 2-րդ կետով նախատեսվում է համաձայնություն տալ Հայաստանի Հանրապետության Գեղարքունիքի մարզի Լճաշեն համայնքի սեփականությունը հանդիսացող 52,98654 հա հողամասը` համաձայն N 1 հավելվածի,  կադաստրային արժեքով Էդուարդ Օհանյանին ուղղակի վաճառքի ձևով օտարման առաջարկությանը` ներդրումային ծրագրի իրականացման նպատակով: Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը և հաշվի առնելով, որ ըստ նախագծի վերնագրի Հայաuտանի Հանրապետության Գեղարքունիքի մարզի Լճաշեն համայնքում «Արդյունաբերական ջերմոցային համալիր» ներդրումային ծրագրի իրականացման նպատակով հողամասն ուղղակի վաճառքի ձևով օտարվում է Էդուարդ Օհանյանին և «Գրին Սոլուշնս» սահմանափակ պատասխանատվությամբ ընկերությանը՝ հայտնում ենք, որ անհրաժեշտ է խմբագրել Նախագծի վերանագիրը:

Բացի այդ, Նախագծի 1-ին կետով նախատեսվում է հավանություն տալ Էդուարդ Օհանյանի կողմից ներկայացված Հայաuտանի Հանրապետության Գեղարքունիքի մարզի Լճաշեն համայնքում «Արդյունաբերական ջերմոցային համալիր»-ի կառուցման ներդրումային ծրագրին՝ համաձայն հավելված 3-ի (այսուհետ՝ Հավելված 3), սակայն նշված հավելվածի վերնագիրը ևս չի համապատասխանում «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներին: Միաժամանակ, ուշադրության է արժանի այն, որ Հավելված 3-ի համաձայն՝ Ծրագրի իրականացման համար հիմնադրվել է «Գրին Սոլուշնս» սահմանափակ պատասխանատվությամբ ընկերությունը: Ընկերությունում՝ որպես կանոնադրական կապիտալի համալրում, կներդրվի սեփականության իրավունքով պատկանող ինչպես նաև Լճաշեն համայնքից, Վարսեր համայնքից և պետական սեփականություն հանդիսացող ուղղակի վաճառքի ձևով ձեռք բերված հողերը (ընդամենը 115.77193 հա): Ընկերությունը Լճաշեն համայնքի հետ կկնքի նվիրաբերության պայմանագիր և կնվիրաբերի 4,000,000 /չորս միլիոն/ ՀՀ դրամ, որը կուղղվի համայնքում իրականացվող ծրագրերի համաֆինանսավորմանը: 

Ելնելով վերոգրյալից և նկատի ունենալով, որ ներդրումային ծրագիրն իրականացվելու է «Գրին Սոլուշնս» սահմանափակ պատասխանատվությամբ ընկերության կողմից, լրացուցիչ պարզաբանման անհրաժեշտություն ունի վկայակոչված հողամասը ֆիզիկական անձ Էդուարդ Օհանյանին ուղղակի վաճառքի ձևով օտարելու առաջարկությունը:
	1. Ընդունվել է:

 Նախագծում կատարվել են համապատասխան փոփոխություններ:

	 

	2. Ըստ Հավելված 3-ի՝ Վարսեր համայնքում Ներդրումների մոտավոր արժեքը լինելու է մինչև 48 մլն եվրոյին համարժեք ՀՀ դրամ` ներառյալ ԱԱՀ-ն: Այս կապակցությամբ առաջարկում ենք հստակեցնել ակնկալվող ներդրումների չափը և կազմը:
	2. Ընդունվել է:

Նախագծում կատարվել են համապատասխան փոփոխություններ:
	

	

	
	
	

	2.  Քաղաքաշինության կոմիտե

	30.11.2021թ.

	
	N 01/11.1/11093-2021

	  «էդուարդ Օհանյանին և «Գրին Սոլուշնս» սահմանափակ պատասխանատվությամբ ընկերությանը ՀՀ Գեղարքունիքի մարզի Լճաշեն համայնքում «Արդյունաբերական ջերմոցային համալիր» ներդրումային ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն իր գործառույթների շրջանակում դիտողություններ չունի։

 Միաժամանակ հայտնում ենք, որ անհրաժեշտ է ՀՀ օրենսդրությամբ սահմանված կարգով կատարել հողամասերի նպատակային և գործառնական նշանակությունների փոփոխություններ՝ համապատասխանեցնելով նախատեսվող կառուցապատմանը և նշված փոփոխություններն արտացոլել համայնքի ընթացիկ քաղաքաշինական քարտեզում: 
	   Ընդունվել է ի գիտություն:
	 

	3. Կադաստրի կոմիտե
	26.11.2021թ.

	
	N ԱՊ/11049-2021

	«Էդուարդ Օհանյանին և «Գրին Սոլուշնս» սահմանափակ պատասխանատվությամբ ընկերությանը Հայաuտանի Հանրապետության Գեղարքունիքի մարզի Լճաշեն համայնքում «Արդյունաբերական ջերմոցային համալիր» ներդրումային ծրագրի իրականացման նպատակով  հողամասն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. Նախագծի N 1 հավելվածում ներկայացված աղյուսակի 60-րդ տողում լրացված չէ 0.65 հա մակերեսով հողամասի կադաստրային ծածկագիրը:
	 
1. Ընդունվել է: 

Նախագծում կատարվել է համապատասխան փոփոխություն:
 

	2. Միաժամանակ տեղեկացնում ենք, որ Հայաստանի անշարժ գույքի տեղեկատվական համակարգի (ARPIS) և ՀՀ Գեղարքունիքի մարզի Լճաշեն համայնքի կադաստրային քարտեզի տվյալների համաձայն՝ Նախագծում նշված 52.98654 հա մակերեսով համայնքային սեփականություն հանդիսացող, 05-040-0553-0001, 05-040-0557-0001, 05-040-0558-0001, 05-040-0559-0001, 05-040-0780-0001,                              05-040-0781-0001, 05-040-0808-0001 և 05-040-0815-0001 կադաստրային ծածկագրերով, գյուղատնտեսական նպատակային նշանակության այլ (դաշտամիջյան ճանապարհներ) հողատեսքերին կից, բացի «ԳՐԻՆ ՍՈԼՈՒՇՆ» ՍՊԸ-ից, առկա են նաև այլ անձանց սեփականության իրավունքով պատկանող հողամասեր, որոնք օգտվում են այդ ճանապարհներից: 

Ելնելով վերոգրյալից՝ առաջարկում ենք Նախագծին անդրադառնալ նշված դաշտամիջյան ճանապարհներին կից, տարբեր սեփականատերերի պատկանող հողամասերը մեկ սեփականատիրոջը փոխանցելուց հետո, որով չի խախտվի                           ՀՀ հողային օրենսգրքի 60-րդ հոդվածի 10-րդ կետի պահանջը: Նշված դրույթը կարելի է ամրագրել Նախագծի N 2 հավելվածում ներկայացված ՀՀ Գեղարքունիքի մարզի Լճաշեն համայնքում արդյունաբերական ջերմոցային համալիրի կառուցման ներդրումային ծրագրի շրջանակներում կնքվող գործարքի հիմնական պայմաններում:
	  2. Ընդունվել է:

 Նախագծում կատարվել են    համապատասխան փոփոխություններ:

	4.  ՀՀ էկոնոմիկայի նախարարություն

	08.12.2021թ

	
	№ 01/17763-2021

	«Էդուարդ Օհանյանին և «Գրին Սոլուշնս» սահմանափակ պատասխանատվությամբ ընկերությանը Հայաuտանի Հանրապետության Գեղարքունիքի մարզի Լճաշեն համայնքում «Արդյունաբերական ջերմոցային համալիր» ներդրումային ծրագրի իրականացման նպատակով հողամասն ուղղակի վաճառքի ձևով օտարելուն  համաձայնություն  տալու մասին» Կառավարության որոշման  նախագծի վերաբերյալ ՀՀ էկոնոմիկայի նախարարությունն առաջարկություններ և առարկություններ չունի։
	   Ընդունվել է ի գիտություն:

	
	
	 

	5. ՀՀ արդարադատության  նախարարություն


	27.12.2021թ.

	
	N  01/27.1/43465-2021

	1.Նախագծի վերնագրի համաձայն նախատեսվում է Էդուարդ Օհանյանին Հայաuտանի Հանրապետության Գեղարքունիքի մարզի Լճաշեն համայնքում  «Արդյունաբերական ջերմոցային համալիր» ներդրումային ծրագրի իրականացման նպատակով  հողամասն ուղղակի վաճառքի ձևով օտարելուն համաձայնություն  տալու մասին դրույթներ:  

Մինչդեռ, նախագծի 1-ին կետի համաձայն՝ հավանություն է տրվում Էդուարդ Օհանյանի կողմից ներկայացված Հայաuտանի Հանրապետության Գեղարքունիքի մարզի Լճաշեն համայնքում «Արդյունաբերական ջերմոցային համալիր»-ի կառուցման ներդրումային ծրագրին՝ համաձայն  N 3 հավելվածի, իսկ 3-րդ կետի համաձայն՝ հաստատվում է ներդրումային ծրագրի շրջանակներում հողամասի ուղղակի վաճառքի ձևով օտարման գործարքի հիմնական պայմանները՝ համաձայն N 2 հավելվածի։
Հարկ է նկատի ունենալ, որ «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի համաձայն նախատեսավում է, որ. «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:»: Այնինչ, նախագծի վերնագիրը չի համապատասխանում նախագծի բովանդակությանը: Այդ առումով գտնում ենք, որ նախագծի վերնագիրն անհրաժեշտ է խմբագրել՝ համապատասխանեցնելով իրավական ակտի բովանդակությանը:
	1. Ընդունվել է: 
Նախագծում կատարվել է համապատասխան փոփոխություն:


	2. Նախագծի 2-րդ հավելվածի «Կողմերի պարտավորություններ»-ի 2-րդ կետի 1-ին և 3-րդ ենթակետերից անհրաժեշտ է հանել «սույն» բառը: 
	2. Ընդունվել է: 
Նախագծի 2-րդ հավելվածում  կատարվել են համապատասխան փոփոխություններ:


	3. Նույն հավելվածի «Կողմերի պատասխանատվությունը» գործարքի հիմնական պայմանում նշվում է, որ. «Այն պարագայում, երբ սույն պայմանագիրը կնքելու օրվանից հետո 2 (երկու) տարվա ընթացքում Գնորդը չի սկսում օգտագործել Հողամասը նպատակային նշանակությամբ, ապա Վաճառողն իրավունք է ձեռք բերում լուծել սույն պայմանագիրը, որի արդյունքում կդադարեցվի Գնորդի սեփականության իրավունքը:»:

Այդ առումով հարկ է նկատի ունենալ նախագծի 4-րդ կետի պահանջները, որոնց համաձայն՝ «Հայաստանի Հանրապետության Գեղարքունիքի մարզպետին` սույն որոշման 1-ին կետում նշված հողամասը Էդուարդ Օհանյանի կողմից՝ համաձայն N 3 հավելվածի,  մասնավոր սեփականատերերից իրացման գործընթացը ավարտելուց հետո 5 տարվա ընթացքում նպատակային նշանակությամբ չօգտագործվելու դեպքում` սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության որոշման նախագիծ` նախապես Հայաստանի Հանրապետության Գեղարքունիքի մարզի Լճաշեն համայնքի ղեկավարին առաջարկելով լուծել ներդրումային ծրագիր իրականացնող ընկերության հետ կնքված պայմանագիրը:»: Ուստի հիշյալ դրույթներն անհրաժեշտ է համապատասխանեցնել միմյանց: 
	 3. Ընդունվել է: 
 Նախագծի 2-րդ հավելվածում  կատարվել են համապատասխան փոփոխություններ:

	4.Նախագծի 1-ին, 2-րդ և 3-րդ հավելվածների վերնագրերն անհրաժեշտ է խմբագրել՝ համապատասխանեցնելով նախագծի 1-ին, 2-րդ և 3-րդ կետերի պահանջներին:
	 4. Ընդունվել է: 
 Նախագծի հավելվածներում   կատարվել են համապատասխան փոփոխություններ:


